
Avropa İttifaqının (Aİ) ölkəmizdəki 

nümayəndəliyinin yeni rəhbəri etimadnaməsinin 
surətini xarici işlər nazirinə təqdim edib

Sentyabrın 14-də Azərbaycan Respublikasının 
Xarici İşlər naziri Ceyhun Bayramov Avropa 
İttifaqının (Aİ) ölkəmizdəki nümayəndəliyinin 
yeni rəhbəri, səfir Petr Mixalko ilə görüşüb. 

Xarici İşlər Nazirli-
yinin Mətbuat Xidməti 
İdarəsindən AZƏRTAC-a 
bildiriblər ki, Petr Mixalko 
etimadnaməsinin surətini 
nazir Ceyhun Bayramova 
təqdim edib. 

Ceyhun Bayramov 
Avropa İttifaqının (Aİ) 

nümayəndəsini təyinatı 
münasibətilə təbrik edib, 
onun Azərbaycan ilə Aİ 
arasında münasibətlərin 
inkişafına töhfə verəcəyinə 
inandığını bildirib.

Görüşdə tərəflər Avropa 
İttifaqı ilə Azərbaycan ara-
sında mövcud olan səmərəli 

əməkdaşlıq əlaqələri, o 
cümlədən, son dövr ərzində 
Azərbaycana həyata 
keçirilən yüksəksəviyyəli 
səfərlər, “Şərq tərəfdaşlığı” 
ölkələrinin qarşıdan 
gələn yüksəksəviyyəli 
görüşlərinə hazırlıq, ikitərəfli 
münasibətlərin hüquqi 
əsasını təşkil edəcək yeni 
Saziş, eləcə də əməkdaşlıq 
perspektivləri ətrafında fikir 
mübadiləsi aparıblar.

Görüş zamanı, həmçinin 
Azərbaycan-Avropa İttifaqı 
əməkdaşlığının gündəliyində 
duran müxtəlif məsələlər, o 
cümlədən, enerji sahəsində 
layihələrin həyata keçirilməsi 
və bu sahədə əməkdaşlığın 
genişləndirilməsi məsələləri 
müzakirə edilib.

Petr Mixalko 
Azərbaycanın Avro-
pa İttifaqı üçün mühüm 
tərəfdaş olduğunu və 
fəaliyyəti müddətində 
bu münasibətlərin bü-
tün sahələrdə inkişaf 
etdirilməsi üçün səylərini 
əsirgəməyəcəyini bildirib.

Nazir Ceyhun Bayramov 
Ermənistanın Azərbaycana 
qarşı təcavüzü və onun 
nəticələri, son 28 il ərzində 
münaqişənin həlli ilə bağlı 
sərgilədiyi qeyri-konstruk-
tiv yanaşma, 44 günlük 
müharibə nəticəsində 
ərazilərimizin işğaldan 
azad olunması, hazırda bu 
torpaqlarda aparılan bərpa 
və quruculuq işləri, ərazilərin 
gələcək inkişaf planları 
barədə qarşı tərəfə ətraflı 
məlumat verib.

Görüş zamanı, həmçinin 
qarşılıqlı maraq doğuran 
digər mövzular ətrafında fikir 
mübadiləsi aparılıb.

Azərbaycandan qeyri-neft  
məhsulları alan ölkələrin sayı artır
Bu ilin ilk 7 ayında Azərbaycanın xarici ticarət dövriyyəsi 17 

milyard 337 milyon dollar olub. Dövriyyənin 11 milyard 39 milyon 
dollarını ixrac, 6 milyard 297 milyon dollarını isə idxal təşkil edib. 
Nəticədə həmin dövrdə 4 milyard 741 milyon dollarlıq müsbət saldo 
yaranıb.

Xarici ticarət dövriyyəsinin struktu-
runun təhlili bir sıra məqamlara xü-
susi yanaşmaya imkan verir. Qardaş 
Türkiyə Azərbaycanın xarici ticarət 
dövriyyəsində İtaliyadan sonra ikinci 
yerdədir. Sözügedən Avropa ölkəsinə 
əsasən enerji məhsulları ixrac etdiyi-
mizi nəzərə alsaq, o zaman Türkiyənin 
mövqeyinin xüsusi əhəmiyyət daşıdı-
ğını qeyd etmək olar. Ümumi ticarət 
dövriyyəsinin 13,5 faizi Türkiyənin 
payına düşür. Bu isə ilin yalnız ilk 7 
ayında iki qardaş ölkə arasında ticarət 
dövriyyəsinin 2 milyard 340 milyon dol-
lar olması anlamına gəlir.

Qardaş ölkə ilə qarşılıqlı ticarət 
dövriyyəsini növbəti 3 ildə illik 15 mil-
yard dollara çatdırmaq qarşıda duran 
əsas vəzifələrdən biridir.  

Bu ilin ilk 7 ayında idxal 
məhsullarının strukturundakı 
dəyişikliklər də diqqəti çəkir. Aydın-
dır ki, idxal ölkədən valyuta aparır, 
ixrac valyuta gətirir. Təbii ki, hər bir 
ölkənin bəlli həcmdə idxalı var. Bunun-
la yanaşı, sözügedən dövrdə minik 
avtomobillərinin, o cümlədən, digər 
texnoloji sənaye məhsullarının idxalının 

artması anlaşılan olsa, kartof, tərəvəz, 
çay idxalındakı artımların xüsusi təhlil 
olunması məqsədəuyğundur. Belə ki, bu 
ilin ilk 7 ayında təzə tərəvəz idxalı 43,3 
faiz, kartof idxalı 14,1 faiz, çay idxalı 
3,9 faiz artıb. Ərzaq təminatı və ərzaq 
təhlükəsizliyi baxımdan kənd təsərrüfatı 
məhsullarının idxalının minimumlaşdırıl-
ması olduqca vacibdir.

Bu ilin ilk 8 ayında Azərbaycan 1 
milyard 580 milyon dollarlıq qeyri-neft 

məhsulları ixrac edib ki, bu da əvvəlki 
ilin eyni dövrü ilə müqayisədə 37,1 faiz 
çoxdur. 

Qeyri-neft ixracatının strukturu 
göstərir ki, Rusiya və Türkiyə aparıcı 
mövqeyini qoruyub saxlasa da, İsveçrə 
və ABŞ kimi inkişaf etmiş ölkələr də 
Azərbaycandan neftdən kənar sektor-
dan məhsul alan ilk beşliyə daxil olublar.   

Onu da xatırladım ki, son 5 ilin 
statistikası göstərir ki, pandemiyanın 
təsir etdiyi 2020-ci il istisna olmaqla 
hər il əvvəlki ilə nisbətən qeyri-neft 
ixracatında artım qeydə alınıb. 2016-cı 
ildə 1 milyard 237 milyon dollar olan 
qeyri-neft ixracatı 2017-ci ildə 1 milyard 
538 milyon dollar, 2018-ci ildə 1 milyard 
689 milyon, 2019-cu ildə 1 milyard 954 
milyon dollar, 2020-ci ildə isə 1 milyard 
900 milyon dollar olub.

Bütövlükdə, bu göstərir ki, “lock-
down” (təcrid rejimi) tədbirlərinin tətbiq 
olunmadığı müddətdə qeyri-neft sektoru 
istehsal və ixrac imkanlarını artırmaq 
potensialına malikdir. Bu baxımdan, 
pandemiyanın davam etdiyi aylarda da 
real sektorda sərt karantin tədbirlərinin 
tətbiq olunmaması məqsədəuyğundur.

Vüqar BAYRAMOV,  
Milli Məclisin İqtisadi siyasət, 

sənaye və sahibkarlıq  
komitəsinin üzvü 

Azərbaycan Respublikası Nazirlər Kabinetinin Qərarı

Azərbaycan Respublikası Nazirlər 
Kabinetinin “Azərbaycan Res-
publikasında avtomobil nəqliyyatı 
vasitələri ilə sərnişin və yük daşı-
malarına görə verginin və məcburi 
dövlət sosial sığorta haqqının 
ödənilməsi xüsusiyyətləri, habelə 
“Fərqlənmə nişanı” və “Xüsusi 
fərqlənmə nişanı”nın tətbiq edilməsi 
Qaydaları”nın təsdiq edilməsi haq-
qında” 2006-cı il 9 fevral tarixli 40 
nömrəli və “Xarici dövlətlərin hüqu-
qi və fiziki şəxslərinin Azərbaycan 
Respublikası ərazisində həyata 
keçirdikləri maliyyə əməliyyatları 
barədə məlumatların bu dövlətlərin 
səlahiyyətli orqanlarına verilməsi 
Hədləri və Qaydası”nın təsdiq 
edilməsi haqqında” 2015-ci il 3 
iyun tarixli 211 nömrəli qərarlarında          
dəyişiklik edilməsi barədə

“Azərbaycan Respublikası Prezi-
dentinin “Azərbaycan Respublikası 
Vergi Məcəlləsinin təsdiq edilməsi, 
qüvvəyə minməsi və bununla bağlı 
hüquqi tənzimləmə məsələləri haq-
qında” Azərbaycan Respublikası 
Qanununun və bu Qanunla təsdiq 
edilmiş Azərbaycan Respublikası 
Vergi Məcəlləsinin tətbiq edilməsi 
barədə” 2000-ci il 30 avqust tarixli 393 
nömrəli və “Azərbaycan Respublika-
sının Vergi Məcəlləsində dəyişikliklər 

edilməsi haqqında” Azərbaycan Res-
publikasının 2015-ci il 20 oktyabr 
tarixli 1384-IVQD nömrəli Qanununun 
tətbiqi və “Azərbaycan Respublikası 
Vergi Məcəlləsinin təsdiq edilməsi, 
qüvvəyə minməsi və bununla bağlı 
hüquqi tənzimləmə məsələləri haq-
qında” Azərbaycan Respublikası 
Qanununun və bu Qanunla təsdiq 
edilmiş Azərbaycan Respublikası Vergi 
Məcəlləsinin tətbiq edilməsi barədə” 
Azərbaycan Respublikası Prezidentinin 
2000-ci il 30 avqust tarixli 393 nömrəli 
Fərmanında dəyişikliklər edilməsi 
haqqında” 2015-ci il 7 dekabr tarixli 700 
nömrəli fərmanlarında dəyişiklik edilməsi 
barədə” Azərbaycan Respublikası Pre-
zidentinin 2021-ci il 19 aprel tarixli 1318 
nömrəli Fərmanının icrasını təmin etmək 
məqsədilə Azərbaycan Respublikasının  
Nazirlər Kabineti qərara alır:

1. Azərbaycan Respublikası Nazirlər 
Kabinetinin 2006-cı il 9 fevral tarixli 40 
nömrəli Qərarı (Azərbaycan Respubli-
kasının Qanunvericilik Toplusu, 2006, 
№ 2, maddə 188; 2008, № 1, maddə 
46; 2009, № 10, maddə 853; 2016,  
№ 4, maddə 780; 2018, № 7 (II kitab), 
maddə 1625; 2019, № 1, maddə 158, 
№ 3, maddə 545; 2020, № 10, maddə 
1273) ilə təsdiq edilmiş “Azərbaycan 
Respublikasında avtomobil nəqliyyatı 
vasitələri ilə sərnişin və yük daşıma-

larına görə verginin və məcburi dövlət 
sosial sığorta haqqının ödənilməsi 
xüsusiyyətləri, habelə “Fərqlənmə 
nişanı” və “Xüsusi fərqlənmə nişanı”nın 
tətbiq edilməsi Qaydaları”nın 3.5-
ci bəndindən “yanında Dövlət Vergi 
Xidməti” sözləri çıxarılsın.

2. Azərbaycan Respublikası Nazirlər 
Kabinetinin 2015-ci il 3 iyun tarixli 211 
nömrəli Qərarı (Azərbaycan Respubli-
kasının Qanunvericilik Toplusu, 2015, 
№ 6, maddə 784; 2016, № 3, maddə 
616, № 4, maddə 775; 2017, № 9, 
maddə 1727; 2018, № 6, maddə 1371; 
2021, № 4, maddə 417) ilə təsdiq edil-
miş “Xarici dövlətlərin hüquqi və fiziki 
şəxslərinin Azərbaycan Respublikası 
ərazisində həyata keçirdikləri maliyyə 
əməliyyatları barədə məlumatların bu 
dövlətlərin səlahiyyətli orqanlarına 
verilməsi Hədləri və Qaydası”nda aşa-
ğıdakı dəyişikliklər edilsin:

2.1. 2.2.34-cü yarımbənddə “Vergilər 
Nazirliyi” sözləri “Azərbaycan Respub-
likasının İqtisadiyyat Nazirliyi” (bundan 
sonra – İqtisadiyyat Nazirliyi)” sözləri ilə 
əvəz edilsin;

2.2. 6.5-ci bənddə “Vergilər Nazirliyi” 
sözləri “İqtisadiyyat Nazirliyi” sözləri ilə 
əvəz edilsin.

Əli ƏSƏDOV 
Azərbaycan Respublikasının Baş naziri

Son sutkada Azərbaycanda koronavirus 
infeksiyasına 2077 yeni yoluxma faktı qeydə alınıb

Azərbaycanda yeni növ 
koronavirus (COVID-19) 
infeksiyasına son sutkada 2077 
yoluxma faktı qeydə alınıb, 3725 
nəfər müalicə olunaraq sağalıb.

Nazirlər Kabineti yanında operativ 
qərargahdan verilən məlumata görə, 
analiz nümunələri müsbət çıxan 33 
nəfər vəfat edib.

İndiyədək ölkədə, ümumilikdə, 463 
min 326 nəfərin koronavirus infeksiya-
sına yoluxması faktı müəyyən edilib, 
onlardan 416 min 194 nəfər müalicə 
olunaraq sağalıb, 6 min 167 nəfər 
vəfat edib. Aktiv xəstə sayı 40 min 965 
nəfərdir.

Son sutkada yeni yoluxma hallarının 
müəyyənləşdirilməsi ilə əlaqədar 13 min 
991, bu günə qədər isə ümumilikdə 4 
milyon 675 min 110 test icra olunub.

“Xalq qəzeti”

Gənclər və İdman naziri Azərbaycan Üzgüçülük 
Federasiyasının prezidenti ilə görüşüb

Ağdam sakinlərinin daha bir qrupu uzun illərdən 
sonra doğma şəhərlərinə yenidən ayaq basıblar

AZƏRTAC-ın bölgə müxbiri xəbər 
verir ki, Ağdam rayonunun işğaldan 
azad edilmiş hissəsində Azərbaycan 
Respublikası Prezidentinin xüsusi 
nümayəndəliyinin əməkdaşları ağdam-
lıları doğma şəhərlərində salamlayıblar. 
Səfər iştirakçılarına Ağdam şəhərinin 

hazırkı vəziyyəti və burada həyata 
keçiriləcək quruculuq işləri barədə ətraflı 
məlumat verilib.

Ağdam sakinləri sonra Cümə 
məscidini, İmarət kompleksini, Çörək 
muzeyinin və Dram Teatrının qalıqla-
rını ziyarət ediblər. Ağdamlılar səfər 

çərçivəsində Qiyaslı kənd məscidində 
və Şahbulaq qalasında da olublar.

Qeyd edək ki, bu, Ağdam sakinlərinin 
doğma şəhərlərinə üçüncü səfəridir. 
Bundan əvvəl sentyabrın 5 və 12-də də 
“Yolumuz Ağdama” adlı səfərlər təşkil 
edilib.

Şirvanda şəhid ailələri ziyarət edilib
Prezident Administrasiyasının tapşırıq və 

tövsiyələrinə uyğun olaraq 27 sentyabr Anım 
gününün ölkənin bütün rayon və şəhərlərində 
qeyd edilməsi istiqamətində tədbirlər həyata 
keçirilir.  

Şirvan Şəhər İcra 
Hakimiyyətinin 27 sentyabr 
Anım günü ilə əlaqədar 
tədbirlər planına uyğun 
olaraq, Vətən müharibəsində 
canını fəda etmiş şəhid 
Məmmədli Cavid Natiq 
oğlunun, şəhid Hüseynov 
Nicat Ziyafət oğlunun, şəhid 
Fərəcov Kamran İlqar oğlu-
nun və şəhid Xəlilov Namiq 
İlyas oğlunun ailə üzvləri ya-
şadıqları ünvanlarda ziyarət 
edilib.

Şirvan Şəhər İcra 
Hakimiyyəti aparatının 
mətbuat xidmətindən aldı-
ğımız məlumatda bildirilir ki, 
başçı İlqar Abbasov, şəhər 
bələdiyyəsinin sədri Kür-
doğlu Muradov, Səfərbərlik 
və Hərbi Xidmətə Çağırış 
Üzrə Dövlət Xidmətinin 
Şirvan Şəhər Şöbəsinin rəisi, 
mayor İlkin Məmmədov, icra 
hakimiyyətinin məsul işçiləri 

və bir qrup idarə, müəssisə 
rəhbərləri ziyarət tədbirində 
iştirak ediblər.    

Ziyarət zamanı şəhər 
rəhbəri şəhid ailələrinə baş-
sağlığı verərək, Azərbaycan 
Prezidenti cənab İlham 
Əliyevin və Birinci – vitse-
prezident Mehriban xanım 
Əliyevanın rəhbərlikləri 
ilə şəhidlərə dövlət 
səviyyəsində verilən yüksək 
dəyərdən, şəhid ailələrinə 
göstərilən diqqət və qayğı-
dan danışıb. Bu qayğının 
ölkənin bütün bölgələrində 
olduğu kimi Şirvan şəhərində 
də daim nəzarətdə və 
diqqətdə saxlanıldığını və 
mütəmadi davam etdirildi-
yini vurğulayıb. İ.Abbasov, 
həmçinin şəhid ailələrini 
dinləyib, onları maraqlandı-
ran məsələlərlə bağlı ətraflı 
məlumat və izahatlar verib. 
Eyni zamanda, Prezident 

Administrasiyasının tapşı-
rıq və tövsiyələrinə uyğun 
olaraq 27 sentyabr Anım 
günü ilə bağlı görülən 
işlərdən, maarifləndirmə 
tədbirlərindən söz açıb. Belə 
görüşlərin mütəmadi davam 
etdiriləcəyini, şəhidlərin əziz 
xatirəsinin dövlətimiz və 
cəmiyyətimiz tərəfindən daim 
əziz tutulacağını bildirib. 
Vətən müharibəsində həlak 
olan bütün şəhidlərimizə 
Allahdan rəhmət, ailələrinə 
səbr diləyib. 

Şəhid ailələləri onlara 
göstərilən dəstəyə, maddi 
və mənəvi köməyə görə 
Azərbaycan Respublikası-
nın Prezidenti, cənab İlham 
Əliyevə və Birinci vitse-
prezident Mehriban xanım 
Əliyevaya dərin təşəkkürlərini 
və minnətdarlıqlarını 
bildiriblər.

Allah bütün şəhidlərimizə 
rəhmət etsin! Amin!

Zərifə BƏŞİRQIZI, 
 “Xalq qəzeti”

Sentyabrın 14-də 
Ağdam sakinlərinin daha 
bir qrupunun işğaldan azad 
olunmuş Ağdam şəhərinə 
“Yolumuz Ağdama” adlı 
növbəti səfəri təşkil 
edilib. Ağdam rayonunun 
işğaldan azad edilmiş 
hissəsində Azərbaycan 
Respublikası Prezidentinin 
xüsusi nümayəndəliyi 
tərəfindən təşkil olunan 
səfər zamanı ağdamlılar 
doğma şəhərlərinə uzun 
illərdən sonra yenidən 
ayaq basıblar.

Sentyabrın 14-də Gənclər 
və İdman naziri Fərid Qayıbov 
Azərbaycan Üzgüçülük 
Federasiyasının prezidenti 
Xanlar Fətiyev və Bakı Su 
İdmanı Sarayının direktoru 
Elçin Həsənov ilə görüşüb. 

Gənclər və İdman Nazirliyinin 
mətbuat xidmətindən AZƏRTAC-a 
bildiriblər ki, Bakı Su İdmanı Sarayında 
keçirilən görüşdə komandaların hazırlıq 
prosesi, federasiyanın fəaliyyəti, görülən 
işlər, çətinliklər, qarşıda duran vəzifələr 
barədə nazirə məlumat verilib, fikir 
mübadiləsi aparılıb. 

Sonra nazir Fərid Qayıbov Bakı Su 
İdmanı Sarayının fəaliyyəti və imkanları 
ilə yaxından tanış olub.

